
پێویستە بە فیلم و بەرهەمی هونەریمان 
دنیا بێنینە سەر هێل بۆ گوێگرتن لە 

ئازاری كورد

* سەرەتای كاری هونەریت چۆن بوو؟ 
- هەر لەمنداڵییەوە زۆر حەزم لە شــانۆ بوو، بۆیە كە گەیشــتمە قوتابخانە 
لەوێ لەســەر شــانۆی قوتابخانە رۆڵی ســەرەكیم بینی، ئیدی لەو رۆژەوە 
شــانۆ بووەتــە بەشــێكی دانەبــڕاو لــە ژیانی من، حەز و خولیــای زۆرم بۆ 
شانۆ و نواندن هەبوو، هەر لە سەرەتاوە ویستم بە شێوەیەكی ئەكادیمی روو 
لەو بوارە بكەم. بنەماڵەكەشــم بە هۆی ئەوەی دۆســتایەتییەكی زۆریان 
لەگــەڵ هونــەر هەیــە، هەر زوو بە داواكارییەكەم رازی بوون و هاوكار و 
پاڵپشتم بوون بۆ هێنانەدی خەونەكانم، چونكە تاكە ئاواتی من لە ژیاندا 
گەیشــتن بــوو بــە دنیــای هونەر، بەتایبەت هونەری ســینەما، ســوپاس 
بــۆ خــوا ئــەو ئاواتــەم هاتــەدی و وەك ناوێكــی بەرچاو لــە ناوچەكەی 
خۆمانــدا ناســرام، چونكــە من عەشــقێكی بێپایانم بۆ هونــەر هەیە و 

بەبێ هونەریش ناژیم.
* یەكەم دەركەوتنت بۆ كەی دەگەڕێتەوە؟

- لە منداڵییەوە عەشقێكی گەورەم بۆ هونەر هەبوو، تا ئەوكاتەی 
خۆمــم خزانــدە نێــو ئەو دەریایە و بۆ یەكەم جار لە ســاڵی ٢٠١٣ بۆ 
٢٠١٤ بەشداریم لە فیلمێكی كوردیدا كرد، كە یەكێك بوو لە 
پڕۆژە هەرە جوانەكانی نێو فیلمی كوردی لە توركیا و 

دەنگدانەوەیەكی بەرچاوی هەبوو.
لە خانەوادەكەتدا بۆ كاری هونەری  	*

كەس هاوكاری كردوویت؟
هەمیشــە  خانەوادەكــەم  بەڵــێ،  	-
هاوكارییــان كــردووم، ئەمــەش لەبەر ئەوەیە 
كە بەشێكی زۆر لە بنەماڵەكەم گۆرانیبێژ 
و دەنگبێژن، بۆیە بەردەوام لە ماڵی ئێمە 
دەنگی لاوك و بەستەی كوردی دەهات.
زیاتــر  هونەرمەندێــك  كچــە  وەك    *

گوێ لە كێ دەگری؟
- بێگومــان گوێگرتــن لــە هونەرمەندە 
نەمرەكان بۆ هەموو هونەرمەندێك زۆر 

گولدەن ئێرئاسلان: 

هونەرمەنــدە  زۆربــەی  لــە  گــوێ  منیــش  پێویســتە، 
كوردەكان دەگرم بەتایبەتی 

هونەرمەندی گەورە ئەحمەد كایا.
* ئەی گۆرانی كێ دەڵیێتەوە؟

- گۆرانــی زۆربــەی هونەرمەنــدە نەمــرەكان دەڵێمــەوە، 
هەروەهــا گۆرانییــە فۆلكلۆرییەكانیــش زۆر دەڵێمــەوە و 
گرنگییــان پــێ دەدەم، چونكــە فۆلكلۆرییــەكان بناخەی 
هونــەری كــوردی و هــۆكاری ســەرەكیی ســەركەوتنی 

هونەرن.
* لە كام پارچەی كوردستان رەوشی هونەر باشترە؟

- ئاشــكرایە لــە ســاڵانی رابــردوودا هونــەری كــوردی 
پێموایــە  مــن  بینیــوە،  بەخۆیــەوە  زۆری  پێشــكەوتنی 
هەرچەنــدە باكــووری كوردســتان بە مەنزڵگــەی هونەر و 
گۆرانی و دەنگبێژی دادەنرێ، بەڵام بەهۆی بارودۆخی 
شــەڕ و نائارامیــی چەنــد ســاڵی رابــردووی باكــووری 
كوردســتانەوە ئەو بوارە تەواو لاواز بووە، رەوشــی هونەری 
لــە ئامــەد بــاش نییــە، لەبــەر شــەڕ و ئــاژاوە هونــەر لەم 
دەڤــەرە لاواز بووە، ئێســتا زۆر بــە كەمی كاری هونەری 
لێرە دەكرێ‌، ئەمەش هونەرمەندانی باكووری كوردستانی 

پەرتەوازە كردووە.
* لە سینەما، یان لە گۆرانیدا زیاتر خۆت دەبینیتەوە؟
- مــن بــەر لــەوەی روو لــە ســینەما بكــەم و هــەر لــە 
منداڵییەوە عاشقی گۆرانیوتن بووم و بە بڕوای من هەر 
كەســێك متمانەی بەخۆی هەبێت، ســەركەوتووە، منیش 
ســەركەوتووم لە بوارەكەمدا، خەونی من ئەوەیە، بە فیلم 
و بەرهەمــە هونەرییەكانمــان دنیــا بێنینــە ســەر هێــل بۆ 

گوێگرتن لە ئازاری كورد.
* ئایــا بــۆ بەشــداریكردن لــە كارێكــێ نوانــدن هیــچ 

مەرجێكت هەیە؟
- بێگومــان هــەر رۆڵێــك پێشكەشــم بكرێــت ســنووری 
دیاریكراوی هەیە، بەڵام پێویستە ئەو كارە لەگەڵ نەریتی 
كوردیــدا یەكتر بگرێتــەوە و خزمەت بە هونەری كوردی 
بــكات، ئەگــەر وابێــت ئامادەم بەشــداربم، نــەك كارێكی 
ورووژانــدن كــە بۆ كۆمەڵگەی كوردی نامۆ و ناشــیرین 

بێت و بە ئاسانی پێی قبووڵ نەكرێت.	

شــێوەزاری  بــە  تەنیــا  * گۆرانییەكانــت 
كرمانجی تۆمار كراون، یان بە زمانی توركیش گۆرانی 

دەڵێی؟
- لــە ســاڵی 2015 یەكــەم ئەلبوومــم بڵاوكراوەتــەوە، 
ئێســتاش خــۆم ئامادە دەكــەم بۆ ئەلبوومێكــی دیكە كە 
لــە ١٠ تــراك پێكهاتووە، لەوانە حەوت لە گۆرانییەكانی 
كرمانجیــن و ســێ بەرهەمەكــەی دیكــەش بــە زمانــی 
توركی گوتوومە، هەروەها گوێگرێكی باشم بۆ گۆرانی 
سۆرانی و زۆریش حەز بەو شێوەزارە دەكەم، هیوادارم لە 

ئایندەدا گۆرانی بە شێوەزاری سۆرانیش بڵێم.
* ئــەو كارە چــی بــووە كــە تــۆی زیاتــر بــە جەماوەر 

ناساند؟
- لە كارە هەرە جوانەكانی )ماردین پڕۆدێكشــن(، كە 
ئەوكات من قوتابی بەشــی ســینەما و شــانۆ و دەرهێنان 
بووم و لەسەر دەستی چەند مامۆستایەكی پڕۆفیشناڵ 
لــەم بــوارەدا بەشــداریم لــە خولێكــدا كــرد، دواتــر وەك 

ئەكتەرێكی هەرە باش دیاركرام بۆ ئەو فیلمە، پاشان 
لەگــەڵ هونەرمەنــدی گــەورە و شــارە جوانەكەی 
ماردیــن )بەردان ماردینی( بەشــداریم لە زنجیرە 
درامایەكدا كرد لە ژێر ناونیشانی )ژیان(، ئەو 
 )TRT KURDI( بەرهەمــەش لە كەناڵی
نیشــان درا و هەر ئەو درامایەش بوو منی بە 

بینەر و جەماوەرەكەم ناساند.
* تا ئێســتا سەردانی هەرێمی كوردستانت 

هیــچ  ئایــا  كــردووە، 
پرۆژەیەكــی هونەریــت لــە 

هەرێم هەیە ؟
- لــە مــاوەی پێشــوودا 
ســەردانی  جــار  ســێ 
كوردســتانم  هەرێمــی 

كــردووە و هاتوومەتە هەولێر 
و بەشداریی چەند پڕۆژەیەكی 
هونەریــم كردووە لــە پایتەختی 

هیــچ  ئێســتا  كوردســتاندا، 
كارێكــی هونــەری و پڕۆژەیەكی 

نوێــم نییــە تا جارێكــی دی بێمەوە 
ئەو شــارە، بەڵام لە ئایندەدا سەر 

لە هەولێر دەدەمەوە.

گولدەن ئێرئاسلان لە بنەماڵەیەكی بەهرەدار كە بەردەوام لاوك و سترانی رەسەنی كوردی میوانی دیوەخان و كۆڕ 
و كۆبوونەوەكانیان بووە، چاوی بەدونیا هەڵێناوە، بەشێكی زۆر لە خێزانەكەی دەنگبێژ و سترانبێژن، بەڵام گولدەن 
ئێرئاسلان بە پێچەوانەی ئەوان رووی لە جیهانی نواندن و سینەما كرد. ئێستا كچە ئەكتەرێكی دیاری باكووری 

كوردستانە و لەگەڵ خێزانەكەی لە ئامەد دەژی. لەم گفتۆگۆیەدا وەڵامی چەند پرسیارێك 
سەبارەت بە كار و ژیانی هونەریی خۆی دەداتەوە.

57 ژمارە )1213(  2019/4/9

ری
ونە
ه



ژمارە )1213(  582019/4/9

ری
ونە
ه

جۆریك تەحەددایە لەبەرامبەر هەژموونی درامای 
توركی و ئێرانی و چینی و هیندی

)یوسف ناگەڕێتەوە(

كاری  بۆ   )GAV KURD ART( گاڤ  ناوەندی 
تەلەفزیۆنی و سینەمای كوردی لە سلێمانی بە هاوبەشی 
میدیا  بابیلۆن  و  ئارت  سكای  كۆمپانیای  لەگەڵ 
ماوەی سێ مانگە سەرقاڵی بەرهەمهێنانی درامایەكی 
تەلەفزیۆنین، بە ناوی »یوسف ناگەڕێتەوە«. دراماكە 
لە سیناریۆ و دەرهێنانی بەندەیە و ژمارەیەكی دیار لە 
هونەرمەندانی شارەكانی )هەولێر، سلێمانی، كەركووك، 
گەرمیان، هەڵەبجە، هەورامان و قەڵادزێ( بەشداریی 
كەریم،  عەلی  ئەحمەد،  )مستەفا  لەوانە  دەكەن.  تێدا 
عەبدوڵا،  زاهیر  ئەحمەد،  عەلی  محەحەد،  فەیسەڵ 
ئەحمەد،  سەربەست  ئەحمەد،  جەمیل  شێخانی،  عەلی 

شاناز  قادر،  شۆڕش  فواد،  سازگار  چالاك،  كەمال 
جەمال، بەهادین هەڵەبجەیی، عوسمان مەعروف، نیاز 
شەریف، ئیلیان هەورامی، موزەفەر هەولێری( لەگەڵ 
هەروەها  دیكە.  ناسراوی  و  ناودار  ئەكتەری  چەندین 
ناسراو  دەگۆرانیبێژی  هونەرمەندی  جارە  یەكەم  بۆ 
)لوقمان سەلیم( بەشداری لە كارێكی درامایی دەكات 
و لە چەند گرتەیەكدا وەك گۆرانی بێژ رۆڵ دەبینێت. 
چیرۆكی دراماكە بەسەرهاتێكی كۆمەڵایەتیی سەرنج 
راكێشە، كە لە نێوان دوو زەمەنی جیاوازدا )رابردوو و 
زنجیرە(  15( دووتوێی  لە  ئەوەش  روودەدات.  ئێستا( 
سەر  دەخاتە  تیشك  رەخنەئامێزانە  بەشێوەیەكی  دا 

سیناریست و دەرهێنەر

لوقمان غەریب 

و  ئاریشە  و  كێشە  چەندین 
كۆمەڵگە  ناو  دیكەی  جۆراوجۆری  بابەتی 
دەوری  بە  درامایە  ئەم  رووداوەكانی  بەگشتی. 
دوای  بە  وێڵە  كە  دەسووڕێنەوە،  یوسفدا  كەسایەتیی 
دراماكە  خۆیدا.  ناسنامەی  و  شوناس  بەدەستهێنانی 
ئێستا لە دوا رۆژەكانی قۆناخی وێنەگرتندایە و بڕیارە 
دەست  مێكساژ  و  مۆنتاژ  قوناغی  داهاتوو  رۆژانی 
پێشكەش  پیرۆزیشدا  رەمەزانی  مانگی  لە  و  پێبكات 
ناوشاری  لە  ناگەڕێتەوە(  )یوسف  درامای  بكرێت. 
سلێمانی و ناوچەكانی )گڵەزەردە و عەواڵ و بەكرەجۆ 

و دوكانیان و چاڵگە( وێنەی گیراوە.
بەهۆی  كە  زیاترە  چوارساڵ  ماوەی  ئاماژەیە  جێی 
قەیرانی داراییەوە بزاڤی بەرهەمهێنانی كاری درامای 
بێبەرهەمی  لاوازییەكی  و  سستی  لە  رووی  كوردی 
كردووە، ئەگەرچی لەو ماوەیەدا ناوەندی )گاڤ( بە 
پشتبەستن بەتوانای خۆی و هونەرمەندانی هاوكاری 
بەبەشداریی  پێز  بە  كوردی  فیلمی  سێ  توانیویەتی 
زیاتر لە 100 ئەكتەر بەرهەم بهێنێت و لەشێوەی ئەڵقەدا 

لە كوردستان تیڤی نمایشی بكات..
درامای  لە  بەشدار  هونەرمەندانی  لێدوانی  بەپێی 
)یوسف ناگەڕێتەوە( ئیستا بەهۆی شەپۆلی هاوردەكردن 
كەناڵەكانی  لە  بیانی  درامای  دۆبلاژكردنی  و 
هونەری  بە  نەدان  گرنگی  لەبەر  و  تەلەفزیۆنەكان 
بزاڤی  بیانی،  بەرهەمی  رووكرنە  زیاتر  و  خۆماڵی 
درامای كوردی و بەرهەمهێنانی لەم بوارەدا دوچاری 
بەپرس  لایەنی  رووەشەوە  لەم  كردووە،  گەورە  كێشەی 
كەمتەرخەمەو پلانی پێویستی بۆ بەدەنگەوەهاتنی كار 

و بەرهەمەكانی هونەرمەندانی كوردستان نییە. 
بەشێوەیەكی  تەلەفزیۆنی  درامای  لە جیهاندا  ئیستادا 
بەرفراوان كاری لەسەر دەكرێت و پانتاییەكی گەورەی 
بۆتە  هاوكات  كردووە،  داگیر  تەلەفزیۆنی  شاشەكانی 
سەردەمەكە  رۆژانەی  پێویستیی  و  گرنگ  بابەتێكی 
خستۆتە  كاریگەر  بەجۆریكی  خێزانی  و  بینەر  و 
لە  كوردستان  خۆیەوە.  كاریگەریی  و  ژیرهەژموون 
بەرهەمهێنانی  بۆ  لەبارە  زەمینەیەكی  رووەوە  زۆر 

تەلەفزیۆنی،  درامای  كاری 

پێكهاتە  و  جوگرافیا  و  سرووشت  و  ژینگە  چونكە 
جۆراوجۆرەكەی و مێژووە پڕ لە رووداوەكانی، لەگەڵ 
بوونی ژمارەیەكی زۆر لە تەنكیككاران و هونەرمەندی 
هونەری  و  دراما  بواری  لە  قاڵبوو  و  ئەزموون  خاوەن 
نواندا، ماكی ئەوەن كە ببێتە خاوەنی بزاڤێكی گەورە و 
فراوان لە بەرهەمهینانی درامای كوردی، بەو مەرجەی 
بە پێی یاسا كاری تەلەفزیۆن و كۆمپانیاكانی میدیا 
و دامودەزگا فەرمییەكانی حكومەت و تایبەتمەند بەم 
دراماكاران  بەردەوامی  پشتیوانیی  و  رێكبخرێن  بوارە، 
و  پسپۆڕان  گووتەی  بە  بكرێت.  هونەرمەندان  و 
هونەرمەندان و پەروەردەكاران، لە ئیستادا درامای بیانی 
كاریگەریی  نارێكوپێك،  بەشێوەیەكی  دۆبلاژكردنی  و 
خراپی كردۆتە سەر كۆمەڵگەی كوردستان و چەندین 
كیشە و گیروگرفتی بۆ خیزانەكان دروستكردووە، بۆیە 
مشووری  دەسەڵات  كە  دەزانن  بەباش  وای  پسپۆڕان 
بەهەند  گرنگییەكەی  و  بخوات  گرنگە  بوارە  ئەم 
وەربگرێت و بەیاسا تەلەفزیۆنەكان ناچار بكات، لە بری 
بەرهەم  كوردی  درامای  بیانی  درامای  پەخشكردنی 
رۆشنبیریش  وەزارەتی  هاوكات  بكەن،  پەخشی  و  بێنن 

زیاتر بایەخ بەم كەرتە بدات ..
بەرهەمەكەیان  درامایە  ئەم  بەشداری  هونەرمەندانی 
درامای  هەژموونی  بەرامبەر  تەحەددا  لە  جۆرێك  بە 
كە  دەزانن،  هیندی(  و  چینی  و  ئێرانی  و  )توركی 
ئەگەر لە رووی چەندایەتیشەوە هێندە نەبێت، بەڵام لە 
رووی چۆنایەتییەوە بە بەرهەمێكی بە پێز و خوماڵی 
لەسەر  ناگەڕێتەوە  دەزانن. درامای یوسف  بایەخداری 
دەستی ستافێك لە گەنجانی چالاك و لەخۆبووردو كاری 
تەكنیكیی بۆ كراوە، لەوانەش )شوان جەبار- وێنەگر، 
 - ئیسماعیل  سەرمەند  -رووناكی،  كوردی  فەرهاد 
دەنگ، پشتیوان رەحیم -موناژ و میكساژ، نڤار لوقمان 
مانگی  لە  درامایە  وابڕیارە  دەرهێنەر(  -یاریدەدەری 

رەمەزانی پیرۆزدا پەخش بكرێت.

